
ᑐᓴᒐᒃᓴᖅ 
 

ᒪᓕᒐᓕᐅᕐᕕᒃ ᐊᑐᓕᖁᔭᓕᐅᖅᐳᖅ ᑎᒃᑯᐊᖅᑕᐅᒃᑲᓐᓂᖁᓪᓗᒍ ᓄᓇᕗᒻᒥ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

 
ᐃᖃᓗᐃᑦ, ᓄᓇᕗᑦ (ᒫᔾᔨ 4, 2010) - ᐅᓪᓗᒥ ᒪᓕᒐᓕᐅᕐᕕᒃ ᐊᑐᓕᖁᔭᓕᐅᖅᐳᖅ ᐃᓚᐃᓐ ᑮᓇᓐ ᐸᓐᔅ 
ᑎᒃᑯᐊᖅᑕᐅᒃᑲᓐᓂᖁᓪᓗᒍ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐃᓂᖓᓄᑦ, 
ᑕᓪᓕᒪᓄᓪᓗ ᐊᕐᕌᒍᓄᑦ ᐃᓕᓯᒪᓂᐊᖅᖢᓂ. 
 
ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐊᒻᒪᓗ ᐃᒻᒥᒧᑦ ᑐᕌᖓᔪᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ 
ᓈᓴᐅᑎᓕᒃ 61, ᐅᖃᖅᓯᒪᖕᒪᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑎᒃᑯᐊᖅᑕᐅᖃᑦᑕᕐᒪᑦ 
ᓄᓇᕗᑦ ᑲᒥᓴᓇᖓᓐᓄᑦ, ᒪᓕᒡᓗᒋᑦ ᒪᓕᒐᓕᐅᕐᕕᐅᑉ ᐊᑐᓕᖁᔭᓕᐊᖏᑦ.  ᑖᓐᓇ ᐃᖅᑲᓇᐃᔮᖅ ᐃᓚᒋᔭᐅᖃᑕᐅᕗᖅ 
ᐃᒻᒥᒃᑰᖅᑐᓄᑦ ᑲᒥᓴᓇᓄᑦ ᐅᓂᒃᑳᓕᐅᖃᑦᑕᖅᑐᓄᑦ ᒪᓕᒐᓕᐅᕐᕕᖕᒧᑦ. 
 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᒥᓱᓂᒃ ᐊᔾᔨᒌᓐᖏᑦᑐᓂᒃ ᐱᔭᒃᓴᖅᑖᖅᑎᑕᐅᓯᒪᕗᑦ 
ᐱᖁᔭᕐᔪᐊᖅᑎᒍᑦ, ᐃᓚᓕᐅᖢᒍ ᓇᐅᑦᑎᖅᓱᖅᑎᐅᓂᖅ ᒐᕙᒪᐃᑦ ᒪᓕᒃᑲᓗᐊᕐᒪᖔᖏᑦ ᐱᖁᔭᕐᔪᐊᕐᓂᒃ.  
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᑐᓐᓂᖅᑯᑎᖃᖃᑦᑕᖅᑐᖅ 
ᒪᓕᒐᓕᐅᕐᕕᖕᒧᑦ. 
 
“ᒥᔅ ᑮᓇᓐ ᐸᓐᔅ ᐊᑯᓂᐅᓂᖅᐹᖅ ᑲᒥᓴᓇᐅᖃᑕᐅᓕᖅᑐᖅ ᒪᓕᒐᓕᐅᕐᕕᑦᑎᓐᓂ,” ᑕᐃᒪᓐᓇ ᐅᖃᓚᐅᖅᑐᖅ ᐅᖃᖅᑎ 
ᔭᐃᒥᓯ ᐋᕆᐊᖅ.  “ᒪᓕᒐᓕᐅᖅᑏᑦ ᓇᓗᓇᐃᖅᓯᕗᑦ ᑖᔅᓱᒥᖓ ᓇᓗᖅᑯᑎᓐᖏᓐᓂᕐᒥᓂᒃ.” 
 
ᒥᔅ ᑮᓇᓐ ᐸᓐᔅ ᑎᒃᑯᐊᖅᑕᐅᓚᐅᖅᓯᒪᔪᖅ ᓄᓇᕗᒻᒧᑦ ᓯᕗᓪᓕᖅᐹᖑᓪᓗᓂ ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐃᓂᖓᓄᑦ 1999-ᒥ.  ᓄᓇᑦᓯᐊᕐᒥᐅᓄᑦ ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᖕᒥᔪᖅ.  ᐊᑯᓂᐊᓗᒃ ᐅᑭᐅᖅᑕᖅᑐᒥᐅᑕᐅᓕᖅᑐᖅ ᐊᒻᒪᓗ 
ᓄᓇᕗᒻᒥᐅᑕᐅᓐᖏᒃᑲᓗᐊᖅᖢᓂ ᐃᓚᒋᔭᐅᖃᑕᐅᔪᖅ ᓄᓇᕗᒻᒥ ᒪᓕᒐᕐᓂᐊᖅᑏᑦ ᑲᑐᔾᔨᖃᑎᒌᖏᓐᓄᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᓇ ᖃᐅᔨᒋᐊᕐᕕᒃᓴᖅ: 
ᔮᓐ ᑯᐊᒃ, ᒪᓕᒐᓕᐅᕐᕕᖕᒧᑦ ᑎᑎᕋᖅᑎ 
ᐅᖄᓚᐅᑖ: (867) 975-5000 

